
Too Wee, Too Poor, Too Stupid 

Chorus 

 

 

Dinnae step ootside ye'll git run over 

         

You're never gonnae keep yersel alive 

        

You're better here thegither oo can keep an eye on you 

 

Too wee, too poor, too stupid to survive! 

 

 

How dae ye think ye'll manage oot there on yer ain? 

 

Try tae make decisions and ye're doomed 

 

Naebody can be trusted they're a oot tae dae ye doon 

 

Ye're better bidin safely in yer room 

 

Chorus 

 

Dinnae think that onybody'll gie ye a decent job 

You might think ye're clever but ye're no 

Oo'll let ye bide here and you can decorate the hoose 

While oo're off catchin rays in Oporto 

 

Chorus 

 



Huv yer ain freens jist let us vet them 

Oo'll sort oot your connections never fear 

If oo think they shouldnae see ye oo'll no let them in 

Oo'll make shaire naebody ever gets too near 

 

Chorus 

 

Ye say ye need fresh air well there's the gairden 

If ye need advice tae help ye here's a book 

Oo'll get the deckchairs oot, and oo'll keep ye company 

When ye've feenished oo'll pop ower and hae a look 

 

Chorus 

 

Dinnae ever think ye can afford it 

Whatever it is that you might like tae dae 

Yir account is in oor name and that's no gonnae change 

Cos come a rainy day oo'll be  needin a that you can pay 

 

Chorus 

 

If the day should ever come ye try tae move away 

There'll be barbed wire on the door and windaes tae 

Oo're only sayin that's tae show how much that we love you 

Forget the life ye want tae live and stay 

 

Or else.... 

 


